
高僧

佛门

佛教

传记

评论

行人四行，万行同摄。初［报怨行］者，修道苦至，当念往劫，舍本逐末，多起爱憎，
今虽无犯，是我宿作，甘心受之都无怨诉。经云：“逢苦不忧，识达故也。”此心生时
，与道无违，体怨进道故也。二［随缘行］者，众生无我，苦乐随缘，纵得荣誉等事，
宿因所构，今方得知。缘尽还无，何喜之有？得失随缘，心无增减；违顺平静，冥顺于
法也。三名［无所求行］，世人长迷，处处贪着，名之为求。道士悟真，理与俗反，安
心无为，形随运转。三界皆苦，谁而得安？经曰：“有求皆苦，无求乃乐也。”四名［
称法行］，即性净之理也。磨以此法，开化魏土，识真之士，从奉归悟。

